
Tuhaqtitauyughaq

Quvianaqtut Unikkaat – Alianaqtut Unipkaat...
2009 Titiraliritti! Unipkaaliuqtunut Akimahimayut

IQALUIT, Nunavut (May 15, 2009) – Nanngariyauyuq Louis Tapardjuk, Ministanga
Pitquhiliqiyikkut, ublumi tuhaqtitiyuq akimayunik uumani 2009 Titiraliritti! Unipkaaliuqtuni
Akimayut. Pitjutigiyaat 2009-mi Unipkaaliuqtuni titiraqhutik una Quvianaqtut Unikkaat,
alianaqtunik unipkaat hulilukaaqhutik.

Amigaitqiyat 100-nik unipkaat tuyuqtauhimayut tamainni inulramminilu piyangitni.

“Quyagiyumayatka unipkaaliuqtut titiraqhutik tuyuqpakmata unipkaaliuqhimayamingnik.
Amigaittut Nunavunmiutat piqaqtunik naguukpiaqtunik titiraqhimayunik unipkaanik Inuit
Uqauhiani,” uqaqtuq Tapardjuk. “Inmik piyut piyaghamut tapiblugu pihimanahugittugu Inuit
Uqauhianik, quana!”

Tamainni uuktuktuni, Brian Koonoo Mittimatalikmit akimayuq hivulliqmik akimayaghami
unipkaamut Sikujjijut, itquumayuq unipkaaq hulilukaatuni hilataani Mittimatalikmi
Tuugaliknik titiraqhuni, Veronique Nirlungayuk Kangiqliniqmit akimayuq tuglianik
akimayaghani unipkaamut Qilaujjarniq Quviagijara, unipkaaliuqhimayuq paapakminik
ayuiqhautihimangmagu numiknikkut pihimayumavlugu pitquhiriyamingnik, unalu Elizabeth
Angutiqjuaq Iglulikmit akimayuq pinghuyumik unipkaamut Atulauqtara Tavva, unipkaaq
ayuqhaqhimayuni niqiqhaiqhimavlutiklu tatjamut inuuhiliriyaminut pivlugu. Hivulliq
akimayauyuq una $5000, tuglia akimayauyuq una $3000, unatauk pingahuat akimayauyuq una
$1000.

Inulrammiinni uuktuktuni, Maggie Aqpik, Kimmirunmi, akimayuq uuminga $800 unipkaamut
Ilinniaqtannik Pijariiqsitillunga Qaqqalik Ilinniarvingmi, unipkaaliuqhimayuq iniqtirhutik
ilihaqtamingnik angayughiinni Kimmirunmi.

Pitquhiliqiyikkut uuktuliqtaat ukiumi titiraqtittivlutik akimayaghanik angikliluumiyumavlugu
Inuktitut taigugakhanik taguktauyaangitni inirninut taigukpaktuni. Ukiumi titiraqhutik
akimanahugittut pivagait aallannguqtirhugit titiraqtauyaghat akimayauyughatlu ilauyaangitni
uuktuklutik Nunavunmiutat. Maniknik akimavaktut tamainni ukiuni naguutqiyanut
unipkaaliuqhimayanut.

